
[᭔᭔ 44B]

᭔᭔

ᬦ᭄ᬢᬸᬮᬄ᭟ᬬᬦ᭄ᬢᬦ᭄ᬳᬶᬯᬂ᭞ᬦᬳᬦ᭄ᬢᬶᬢ᭄ᬬᬂᬫᬫᬗ᭄ᬕᬶᬳᬶᬦ᭄᭞ᬭᬶᬂᬪᬕᬯᬤ᭄ᬕᬶᬢ᭞ᬤᬯᭂᬕ᭄ᬳᬶᬤᬲᬂᬓᬾᬭᬶᬢᬶ᭞ᬫᬧᬶᬦᬸᬦᬲ᭄ᬭᬶᬂᬲᬂᬓᬺᬱ᭄ᬡ᭟ᬧ᭄ᬭᬪᬸᬓᬺᬱ᭄ᬡ᭞ᬫᬯᭀᬲᬂᬢᬢ᭄ᬯᬦᬶᬂ

ᬩᬸᬥᬶ᭞ᬓᬧᬮᬶᬄᬫᬶᬤᬃᬣ᭞ᬓᬤᬤᭀᬲᬂᬓᬮᬶᬄᬩᬕᬶ᭞ᬤᬾᬯᬶᬮᬦ᭄ᬳᬲᬸᬭᬶᬲᬫ᭄ᬧᬤ᭄᭟ᬢᬶᬢ᭄ᬬᬂᬦᬸᬦᬲ᭄᭞ᬫᬸᬕᬶᬲᬂᬢᬧᬗᬶᬘᬾᬦᬶᬦ᭄᭞ᬳᬶᬦ᭄ᬤᬶᬓ᭄ᬩᬸᬥᬶ

ᬢᬢ᭄ᬯ᭞ᬤᬾᬯᬶᬲᬫ᭄ᬧᬢ᭄ᬮᬦ᭄ᬳᬲᬸᬭᬶ᭞ᬫᬗ᭄ᬤᬾᬦ᭄ᬢᬶᬢ᭄ᬬᬂᬲᬶᬤ᭄ᬥᬢᬢᬲ᭄᭟ᬲᬂᬳᬢᬧ᭞ᬫᬗᬦ᭄ᬤᬶᬓᬲᬤᬳᬭᬶᬲ᭄᭞ᬩᬦ᭄ᬩᬦ᭄ᬤᬸᬕᬤᬸᬕ᭞ᬳᬸᬤᬸᬄᬦᬦᬓ᭄ᬲᬂ

ᬬᬍᬯᬶᬄ᭞ᬧᬶᬋᬗᬂᬲᬫ᭄ᬧᬸᬦᬂᬳᬶᬫ᭟ᬫ᭄ᬮᬄᬦᬦᬓ᭄᭞ᬲᬢᭀᬦ᭄ᬤᬾᬦ᭄ᬩᬧᬗᬯᬶᬢᬶᬦ᭄᭞ᬳᬶᬦ᭄ᬤᬬᬂᬯᬗ᭄ᬲᬶᬢ᭄᭞ᬳᬶᬲ᭄ᬫᬭᬦ᭄ᬥᬦᬧᬂᬢᬗ᭄ᬓᬶᬮ᭄᭞ᬧᬘᬂᬢᬸ

[᭔᭕ 45A]

ᬦ᭄ᬤᬾᬦ᭄ᬫᬫᬸᬧᬸᬳᬂ᭟ᬳᬶᬗ᭄ᬕᬶᬄᬭᬢᬸ᭞ᬕ᭄ᬮᬶᬲ᭄ᬢᬶᬢ᭄ᬬᬂᬫᬧᬸᬄᬦᬶᬂ᭞ᬫᬸᬗ᭄ᬕ᭄ᬯᬶᬂᬜᬫᬦ᭄ᬢᬶᬢ᭄ᬬᬂ᭞ᬳᬶᬲ᭄ᬫᬭᬦ᭄ᬥᬦᬯᬸᬲ᭄ᬢᬗ᭄ᬓᬶᬮ᭄᭞ᬤᬸᬭᬸᬲ᭄ᬮᬸᬕ᭄ᬭᬳᬶᬦ᭄ᬯᬘᬦ᭟᭜᭟ᬧᬸᬄᬲ᭄ᬫᬭᬦ᭄ᬥ

ᬦ᭟ᬳᬸᬤᬸᬄᬲ᭄ᬫᬭᬦ᭄ᬥᬦᬘ᭄ᬦᬶᬂ᭞ᬳᬶᬦᬦᬓ᭄ᬩᬳᬸᬧ᭄ᬭᬧ᭄ᬢ᭞ᬫᬮᬶᬗ᭄ᬕᬶᬄᬘ᭄ᬦᬶᬂᬮᬳᬸᬢᬂ᭞ᬲᬗ᭄ᬓᬦ᭄ᬩᬧᬫᭂᬲᭂᬦᬂ᭞ᬕᬸᬫᬦ᭄ᬢᬶᬳᬚᬓ᭄ᬫᬲᬢ᭄ᬯ᭞ᬗ᭄ᬮᬶᬜ᭄ᬘᬶᬂᬦᬶᬂᬦᬸᬦᬲ᭄ᬢᬸᬢᬸᬃ᭞ᬤᬾ

ᬯᬶᬮᬦ᭄ᬳᬲᬸᬭᬶᬲᬫ᭄ᬧᬢ᭄᭞ᬳᬶᬗ᭄ᬕᬶᬄᬭᬢᬸᬲᬂᬫᬳᬃᬣᬶ᭞ᬤᬸᬭᬸᬲᬂᬯᬘᬦᬾᬦ᭄ᬢᬶᬢ᭄ᬬᬂ᭞ᬤᬕᬶᬂᬫᬗᬶᬭᬶᬗᬂ᭞ᬲᬩᬸᬄᬯᬘᬦᬦ᭄ᬲᬂᬢᬧ᭞ᬫᬗ᭄ᬤᬾᬦ᭄ᬳᬶᬩ᭄ᬮᬶᬲᬶᬱ᭄ᬬᬯᬦ᭄᭞

ᬧᬲᭂᬧ᭄ᬫᬫᬶᬋᬗᬂᬢᬸᬢᬸᬃ᭞ᬤᬕᬶᬂᬢᬢ᭄ᬯᬦᬾᬉᬢ᭄ᬢᬫ᭟ᬳᬸᬤᬸᬄᬲᬂᬲᬶᬱ᭄ᬬᬯᬦ᭄ᬘ᭄ᬦᬶᬂ᭞ᬫ᭄ᬮᬳᬂᬦᬦᬓ᭄ᬫᬶᬋᬗᬂ᭞ᬩᬧᬗᬯᬶᬢ᭄ᬜᬢ᭄ᬯᬬᬂ᭞ᬫᬦᬸᬢ᭄ᬧᬢᬓᬾᬦ᭄ᬳᬶ

